
ONS BESOEK PLEKKE VAN HERINNERING

Na baie jare kry ons weer die geleentheid om die Kaap te sien. My dogter nooi ons saam om Kaap toe te gaan en ons
gryp dit met albei hande aan. Sal ons ooit weer so 'n kans kry? Tina wou so graag weer haar familie sien wat die
afgelope tyd baie swaar gehad het.

3 “\ 3 & ; " ! PR

Ons eerste stop was Parys. Tina het daar grootgeword. Wat
dink sy van die huidige dorp?- ‘Jeggie’ maar die eens rustige
Vaarivier was ‘n gesig. Een kolkende massa water. Ons kon

nie eens die oorkantste wal sien nie.

Ons gaan eers vir 'n paar dae na Hermanus, danksy ons seun se vrygewigheid. Ons bly in 'n hotel langs die see met
die lekkerste ontbyt in die oggend. (Ons is nie hieraan gewoond nie. In die verlede het ons maar altyd by selfsorg
plekke tuisgegaan.) Dis lekker en mooi in Hermanus by die see. Daar is ‘'n vlooimark naby die hotel wat teer op
toeriste en die mense koop. Tina was nie 'n uitsondering nie. Sal ons ooit
weer die kans kry?

Ons ry na Kaap Agulhas. Ek was al daar en wou graag vir Tina die suidelikste
punt van Afrika wys maar ons kon nie. Die paadjie oor die rotse van die
parkering af was vir ons te vér
om te stap. Ons sal maar na
prentjies op Google moet kyk.
Ons kon darem die ligtoring
sien. Weens konstruksiewerk
kon ons nie naby genoeg stop
om na die museum te gaan nie.

In Hermanus by Gearingspoint
kan kunsteraars hulle werke

Die ligtoring by Kaap Agulhas. Dit was
uitstal.

in 1894 in gebruik geneem en die
lampolie was die vet van skaapsterte.

(Vervolg op bl. 2)

Terug Strand toe. Ons gaan 'n week in die Strand Pavilion
tuis. Ons was al voorheen daar met aangename
herinneringe. Dit is half oor die see gebou. My skoonseun is
'n goeie kok en ons eet lekker. Kuier by familie en hulle kom
besoek ons. Wonder of ons hulle weer in die toekoms sal

8 sien? Die tyd loop uit en ons moet terugkeer huis toe,

: elkeen met 'n lekker verkoue wat die Kapenaars mildelik

= = : Pl aanons uitgedeel het.

Die vervalle houtkaai in die Strand. Nou rusplek vir
seevoéls maar toe ek agt jaar oud was het ek op
die kaai gestaan en kyk hoe die vissersbote hulle
vangs aflaai en uit die hand verkoop.

Links: lewers by een van die vele

snuisterywinkels het ons hierdie

gesegde-bord gesien. Baie waar.

Die ouderdom bekruip jou

vinniger as wat jy wil erken.
(Artikel deur Henri Braak Eenheid 25)

My Verouderingslewensplan

Deel 3: Voorraadopname

In die Februarie-Uitgawe van die Informant was daar ‘n “Inleidende Oorsig” gegee ten opsigte van ‘n aanbevole
verouderingslewensplan, waartydens kortliks melding gemaak is van die 4 groepe waaronder die 15 dimensies wat
tydens ‘n suksesvolle verouderingslewensplan aandag moet ontvang, gegroepeer is. In die April-Uitgawe was die

4 dimensies (1 tot 4) gegroepeer onder “Toekomsingesteldheid”, bespreek.

In die skematiese voorstelling van die lewensplan hieronder, word die 15 dimensies onder die 4 groeperinge gelys.
Slegs dimensies 5 tot 7, gegroepeer onder “Voorraadopname”, word in hierdie artikel bespreek.

In hierdie bespreking word ‘n beskrywing (definisie) gegee van die 3 dimensies (5 tot 7) waarna daar melding
gemaak word van drie moontlike vlakke wat ten opsigte van ‘n persoon kan geld. Daar word aanbeveel dat u
sorgvuldig deur die drie vlakke, onder elk van die betrokke dimensies, sal lees en daarna ‘n keuse maak na aanleing
van die vlak wat u situasie die beste beskryf. Vlak A dui daarop dat die betrokke dimensie ten opsigte van u lewensplan
in plek is terwyl Vlakke B en C daarop dui dat daar nog werk aan u kant ten opsigte van die betrokke dimensie is.

Die gedeelte omsirkel deur ‘n stippellyn, word hieronder bespreek:

Toekoms- . Self-Bewuswording
. : (“Self-Awareness”)
12. Emosionele Welstand |ngeste|d heid i

13. Behartigingsvermoé (“Facing the Future”) . (eWeree Ve Wastilie

(“Coping Ability”) ouding teenoor Veroudering
14. Aanpasbaarheid

15. Verantwoordeliksaan-
vaarding vir ‘'n mens se “Self”

_ Voorraad-
Hantering van Lewens opname

(Assessering van
Basiese Dimensies)

Fisiese Welstand
Finansiéle Sekuriteit

8. Verhouding met Eggenoot /
Lewensmaat

9. Verhouding met Ander

10. Verbintenis tot die Samelewing

11. Geestelike Verbondenheid

Verbintenisse
(Sosiaal & Geestelik) ~ i

4

5. Fisiese Welstand

Fisiese Welstand dui op hoe jy voel oor jou fisiese gesondheid en welstand. Die mate waarin jy verantwoordelikheid
neem vir die voorkoming van siekte en betrokke raak by aktiwiteite wat jou fisise welstand ondersteun en help
handhaaf word in hiedie dimensie na verwys. Jou optimale fisiese gesondheidstoestand en die handhawing daarvan
vir so lank as moontlik is dus hier ter sprake.

Maak ‘n keuse ten opsigte van die vlak hieronder wat u situasie die beste beskryf:

Vlak A: Jy is tevrede met jou huidige gesondheidstoestand en is vol vertroue oor jou vermoé om dit in die toekoms
grootliks te handhaaf.

Vlak B: Jy is matig gemaklik met jou huidige fisiese gesondheidsituasie, maar voel dat daar ruimte vir verbetering is.

Vlak C: Daar is ‘n redelike hoé vlak van kommer oor jou huidige en /of toekomstige fisiese gesondheid en welstand.

(Vervolg op bl. 4)

6. Finansiéle Sekuriteit
Die mate waarin jy gemaklik voel oor jou finansiéle status wanneer jy aftrede nader, na jou volgende lewensfase
beweeg of reeds formeel afgetree het.

Maak ‘n keuse ten opsigte van die vlak hieronder wat u situasie die beste beskryf:

Vlak A: Jy voel veilig oor die finansiéle aspekte van jou aftreebeplanning en loop nie die risiko dat finansiéle
bekommernisse jou aftreegenot negatief sal beinvloed nie of jou besluite in ander lewensareas nadelig sal
beinvloed nie.

Vlak B: Jy het kommer oor jou finansiéle gereedheid vir die volgende lewensfase of die volgende fase in jou
verouderingsproses na aftrede.

Vlak C: 'n Redelik hoé mate van kommer oor jou vermoé om met voldoende finansiéle hulpbronne af te tree of om na
aftrede finansieél te bly oorleef.

7. Behuisingskwessies

Die praktiese en emosionele uitdagings verbonde aan jou lewensituasie gekoppel aan jou behuisingsbehoeftes.
Oorweeg hoe besluite rakende bekostigbaarheid, huidige of potensiéle fisiese beperkings, en die vind van 'n
omgewing wat die nodige hulpbronne en ondersteuningstelsels (gesondheid, veiligheid, ens) verskaf, geneem word.

Maak ‘n keuse ten opsigte van die vlak hieronder wat u situasie die beste beskryf:

Vlak A: Jy is besig om te dink en te beplan oor waar jy wil woon en is gemaklik met jou opsies en besluite en die
haalbaarheid daarvan. Indien reeds afgetree: Jy is tevrede met jou behuisingskeuse en het ‘n plan in plek
rakende toekomstige behuisingsopsies (in lyn met jou finansies beskikbaar) indien jou
gesondheidsomstandighede dit verg.

Vlak B: Jy het tot ‘n mate oor behuisingskwessies begin dink en planne begin maak, maar jy het steeds kommer oor
"as", "waarheen" en/of "wanneer" om te trek — insluitende die bekostigbaarheid van jou keuse. Indien reeds
afgetree: Jy beleef ‘n mate van ongemak ten opsigte van jou huidige behuisingskeuse aangesien dit nie
toereikend genoeg aan jou versorgingsbehoeftes voldoen nie en finansiéle druk rakende die
bekostigbaarheid daarvan aan die toeneem is.

Vlak C: 'n Hoé vlak van kommer oor behuisingsverwante emosionele kwessies (wegbeweeg) en toekomstige fisiese
beperkings. Indien reeds afgetree: Jou huidige behuisingskeuse voldoen nie meer aan jou toenemende
versorgingsbehoeftes nie, terwyl gebrekkige finansiéle middele jou daarvan weerhou om doeltreffend

genoeg van beskikbare ondersteuningsdienste gebruik te maak, of om alternatiewe meer geskikte behuising te

bekom.

Artikel voorberei deur: Attie Olivier (Geregistreerde Maatskaplike Werker)

Die 2021-uitgawe van die “10X Retirement Reality Report” wys op 'n verswakkende pensioenvooruitsig vir Suid-
Afrikaners. Hierdie verslag is gegrond op die jaarlikse Brand Atlas Survey, wat die lewenstyl van die 15 miljoen
ekonomies aktiewe Suid-Afrikaners in huishoudings naspoor wat meer as R8 000 per maand verdien.

Dit is kommerwekkend dat 71% van die respondente in die opname aangedui het dat hulle glad geen
aftreespaarplan het nie, of net 'n vae idee van een het. Slegs ‘n geraamde 6% van Suid-Afrikaners sal dit kan
bekostig om gemaklik af te tree op ouderdom 65. Die kans is ook dat 'n aansienlike persentasie van SA se
afgetredenes hul aftreespaargeld sal oorleef weens verminderde besparing en langer lewensverwagtings.

Teen die agtergrond van bogenoemde, is die volgende ‘n werklikheid:

» Die meeste respondente van die opname (74%) glo dat hulle 'n ekstra inkomste sal moet genereer nadat hulle
afgetree het. (Hierdie ekstra inkomste sal slegs genereer kan word vir so lank as wat ‘n persoon se
gesondheidstoestand dit toelaat.)

» ‘n Groot persentasie afgetredenis sal moet leef van Suid-Afrika se karige bejaardestoelae (staatspensioen) van
R1 980 per maand (R2 000 vir diegene ouer as 75)

> ‘n Groot groep afgetredenis sal moet staatmaak op die goedhartigheid van familie en vriende wat self ook in
toenemende mate finansiéle druk ervaar.

Kai-Kai

Alhoewel hierdie ‘n vertelling van 'n meer persoonlike en hartseer aard is, skryf ek

nie hier eensydig nie. Ek skryf van almal en vir almal. Almal wat al hierdie paadjie
moes gaan en ook vir die wat dit dalk nog voorlé.

In 2014 het ons die wéreld van 'n aftreeoord betree. Afgesien van die uitsorteer en
wegmaak van sentimentele en selfs waardevolle items, was die oorskakeling relatief
maklik. Ons het altyd geweet dit is waarheen ons uiteindelik beweeg. Natuurlik was
die verlies van my pragtige groot tuin en genoeg kaste met plek vir alles, vir my

emosioneel. Ek dink die grootste aanpassing, die hartseerste en mees traumatiese is
ons troeteldiere wat nie kon saamkom nie. Ons pragtige groot hond met die welverdiende naam van Beauty is deur
iemand anders aangeneem. Alhoewel die nuwe ‘ouers’ vir ons foto’s en boodskappies gestuur het en ek dankbaar was
dat sy 'n goeie huis gekry het, was dit vir my baie hartseer. Sy was as’t ware my skaduwee.

1 November 2014 neem Henri en Kai-Kai, ons wit maltesie, hulle intrek in huisie nr. 25. Ek sorteer nog eers die laaste
goed in die huis uit. Intussen egter het Henri en Kai-Kai al heelwat mense op hulle daaglikse stappies teégekom. 7
November sluit ek ons pragtige groot huis vir oulaas. Oorhandig die sleutels en word ‘n permanente inwoner in
Bougainvilla aftreeoord. Aanvanklik het Kai-Kai aan 'n leiband saam met ons geloop. So kom die eerste dag wat ek hier
met hom gaan stap. Ek het nie vér geloop nie toe kom ek 'n groepie stappers teé. Groot was my verbasing toe 'n man
sé: “Dis mos Kai-Kai, dan moet jy Tina wees.” En dit is dan hoe ons deel geword het van die oord en sy mense. Dit was
telkens aan die wit maltesie waaraan ons uitgeken is.

Meestal het ons na die groot parkie gestap. Tans is dit waar rolbal gespeel word maar sewe jaar terug is daarna verwys
as die honde parkie. Daar was gereeld 'n paar inwoners wat sit en gesels en hondjies wat orals los rondloop. Net vir
gou het Kai-Kai ook sy eie verkennings roete gevind. Na so 'n paar draaie en ruike het hy rustig by ons voete kom |é.
Vir ons was dit 'n verrasing. Hy was nog altyd 'n aktiewe hondjie.

10 April 2007 word ’'n klein wit maltesie deel van ons gesin en ons harte. Hy was klein, sag en wollerig toe ek hom die
eerste keer in my hande toevou. Hy het my laat dink aan die slaaptyd lappie van my jongste seuntjie, wat nou reeds
'n volwasse man is. Hy het sy lappie Kai-Kai genoem. Daar was dus geen twyfel daaraan dat die hondjie Kai-Kai sal heet
nie. Baie gou het hy gewys waarvan hy hou. Hy het voorkeur gegee aan pantoffels. As hy homself nie binne-in een
gewikkel het om te slaap nie. Het hy die draer van 'n pantoffel in sy tandjies vasgevat en jou probeer rondsleep terwyl
hy agteruit beur. Hy het die groot tuin en lang gang as sy oefen baan beskou. Hy het deur die kombuis gejaag, by die
hondedeurtjie uit en ‘n paar draai om die wasgoedpaal en oor die groot grasperk gemaak. Net om by die braaivleis
plek tot stilstand te kom. Dan het hy doodluiters in die huis ingestap tot by die bak water en daarna rustig gaan Ié en
slaap.

Hy het maklik in die kleiner huisie en tuin van die oord aangepas. Tot ek op 'n dag by die hondeparkie vir hom sé: "Kom
ons gaan huis toe”, ek het nie 'n kans gehad om sy leiband aan te sit nie. Hy het vooruit gehardloop. Dit was duidelik
hy het geweet waar sy huis is in hierdie groot oord. Hy het egter nie geweet van die hoofstraat met baie motors
waaroor ons moet loop nie. Ek het hom ingehaal net voor die straat, my hand op sy ruggie gesit en gesé: “Wag vir my.
Dis 'n straat die. Ons moet eers kyk of daar karre aankom”. Na so 'n paar maal se doen het hy altyd net tot by die straat
geloop. Gewag en saam met my oorgestap. Groot was my verbasing toe ek agterkom hoe vinnig hy bevele geleer het
en hoe gehoorsaam hy was. Maar die oulikste nog was dat hy werklik eers heen en weer gekyk het vir karre, voordat
hy dan maar self oorgestap het. Omdat hy so maklik verstaan het en geluister het, het hy meesal sonder ’n leiband
geloop. Sy geliefkoosde roete was karavane toe. Ons het dit meesal saans gestap. Daar was dan geen karre meer nie
en hy kon ’n bietjie van sy vryheid beleef. Die dag stappies was oor die algemeen Henri s'n. En die stappie na donker
myne. Hy het verstaan as ek sé: “Bly by my”. Op die hoeke van strate het hy gewag. Ek het met die flits se lig in 'n
rigting geskyn en hy het dan in daai rigting geloop. (Vervolg op bl. 6)

Hy het self geleer om van tyd tot tyd te gaan staan, omgekyk of ek nog kom, half gewag en wag, my met sy groot
donker ogies dopgehou en as ek dan met my hand 'n teken gegee het, het hy aangestap of gedraf, tot by die volgende
hoek. Toe kom Covid en hy of ons mag nie gaan stap nie. Toe ons egter weer sien het al ons bure hulle tuinhekkies
oopgemaak en het hy lekker heen en weer kon hardloop. Ek wil sommer hier spesiaal dankie sé vir almal se spontane
optrede en aanvaarding van Kai-Kai.

Hy het nie net stap gewoontes geopenbaar nie. Hy het ook gewys dat ons as mense vir hom kosbaar is. Daar was altyd
'n kassie by die voetenent van ons bed spesiaal vir ons klein hondjies waarvan ons verskei gehad het. Kai-Kai het graag
opgespring en tussen ons kussings hom ingewurm en saam met ons geslaap. Maar sou jy dit waag om op te staan kon
jy maar weet jy is jou kussing kwyt.

Die jare het aangestap en ons was al drie baie gelukkig, maar so ongeveer ’n jaar terug het Kai-Kai siek geword. Na
sonars en wat nie nog alles nie, het die veearts bepaal dat hy 'n groot gewas het. Na verdere sonars ens. het ons die
hartseer verslag gekry dat die gewas 'n agressiewe kanker is. Hy is geopereer maar hulle kon die gewas nie verwyder
nie. Dit het teen die aorta gelé en half oor een van sy byniere gegroei. Met gereeld pille, waarvan hy niks gehou het
nie, het sy gesondheid baie verbeter. Hy het weer gesond geéet, gewig aangesit, vrolik rondgehardloop en gesond
gelyk. Ons het die tyd uitgekoop want ons het geweet dit is net 'n tydelike verbetering.

Hy het meer en meer geslaap en baie water gedrink. Hy het nog graag gaan stap maar het self sy roete verkort. Soms
was hy so moeg dat ons hom gedeelte van die tyd gedra het. Hy het al meer en meer teen ons voete kom |é of selfs
gebedel om opgetel te word. Dan het hy rustig in ons arms geslaap terwyl ons TV kyk. Hy het egter sommer skielik
vinnig agteruitgegaan. Hy kon dikwels nie meer sy kos inhou nie. Hy het maer en swak geword. Henri gaan altyd vroeér
as ek slaap en dan het Kai-Kai meesal by my in die sitkamer gebly. Ek het hom opgetel en op my skoot vertroetel. Ek
het hom vertel hoe lief ek hom het. As ek oor sy koppie streel het hy my hand gelek. Kompleet asof hy alles verstaan.
Ek het geweet hy besef ook sy tydjie op aarde word al korter. Hy het ons soos 'n skaduwee gevolg. Hy wou voortdurend
by een van ons wees

Binne 'n maand was hy so swak dat hy sommer langs sy waterbak gelé en slaap het. Hy het egter nog elke aand sy bak
kos geéet. Hy't self tuin toe gestap om sy draai te loop. Dit was 'n baie moeilike en emosionele tyd. Dit was 'n naweek
toe ons besef het die tyd is baie naby. Hy het nie meer self geéet nie en ook nie water gedrink nie. Ek het hom gevoer
en met 'n spuit vir hom water gegee. Hy't geredelik alles geneem. Hy’t ons aangekyk met sy groot ogies wat al
gedeeltelik blind geword het. Dit het tyd geword. In die kar op pad veearts toe het ek hom teen my vasgehou. Omdat
ek nie uit die kar kan klim met hom is my arms nie, het Henri hom oorgeneem. Ons het in die wagkamer gesit terwyl
Henri hom in sy arms vashou. Ek het geweet dit is sy afskeid tyd. Die veearts het Kai-Kai agtertoe geneem om hom
voor te berei. Daarna het sy hom op die kou-kille staal tafelblad neergesit. Ek was van plan om hom vas te hou maar
hy het soos altyd as hy slaap, gaan |é. Sy magie plat op die oppervlakte. Sy voorpootjies langs sy kop en sy agterpootjies
uitgestrek na agter. Hy het gelyk of hy net gaan slaap. Ek het my hand onder sy koppie ingesit en Henri het hom oor sy
ruggie gestreel. Sy kop het swaar en slap geword in my hand. Hy het stil geword. Dit was die 8 April 2022. Twee dae
voordat ons 15 jaar saam was. Dit was baie swaar om hom daar te laat |é en alleen terug te ry huis toe.

Daar is 'n liedjie wat my altyd aan hom sal laat dink.
Ann now the time has come
The end is here

| greet jou all

Remember me.
1 did it my way.

In my geestesoog sien ek hom terugstap huis toe na ons wandeling. Op die hoek van die straat wag hy vir my, hy draai
om en kyk of ek kom. Ek waai met my hand en sé: “Dis okay”. Dis asof hy talm, vir 'n oomblik, vir oulaas, 'n kykie. Sy
stertjie waai en dan draai hy om en draf om die hoek. Na sy huis toe......(Artikel deur Tina Braak, eenheid 25)

EREDIENSTE: Junie en Julie 2022
SONDAG OGGENDDIENSTE: 10:00 in die saal.

5 Junie Ds. Johan de Bruin Hervormde Kerk

12 Junie Ds. Tienie de Bruyn NG Kerk Montana

19 Junie. Dr. Marius Aucamp Gereformeerde kerk
526 Junie. (Nagmaal) Ds. Tienie de Bruyn NG Kerk Montana

3 Julie. Ds. Frikkie van Wyk Hervormde Kerk

10 Julie. Ds. Tienie de Bruyn NG Kerk Montana

17 Julie. Dr. Marius Aucamp Gereformeerde Kerk
24 Julie Ds. Tienie de Bruyn NG Kerk Montana

31 Julie Dr. Lynette van Rooyen NG. Kerk Magalieskruin
Elke Sondagaand: 17:00 Pastoor Gilbert v/d Hoven Pinksterkerk

Bybelstudie is Vrydae om 10:00 in die saal, aangebied deur Ds. Tienie de Bruyn.

Die menings en kommentaar wat in hierdie blad verskyn is nie noodwendig die van die redaksie, direksie of
bestuursagent van Bougainvilla Aftree-oord nie. Die redaksie behou die reg voor om bydraes te korrigeer of te
verkort. Nie alle berigte of foto’s wat ontvang word sal noodwendig geplaas word nie. Sommige mag oorstaan
na ‘n volgende uitgawe. Indien die redaksie van mening is dat ‘n bydrae onvanpas is sal die berig nie geplaas
word nie en die outeur sal sodanig in kennis gestel word. Geen produkte wat in INFORMANT geadverteer word,
word onderskryf nie. Berigte en artikels kan gestuur word na Didi of Dana by ontvangs.

BELANGRIKE FOONNOMMERS

@ €D
HALAKK AR FAFKXEE*  NB: VIR MEDIESE NOODGEVALLE, DRUK PANIEKKNOPPIE ~ ***%¥¥x &k k%

SEKURITEIT: 6363 KOMBUIS — BESTUURDER: 7031

Landlyn 012 006 0127 KOMBUIS — ONTVANGS: 7018
DR. SASJE VENTER: (Sr. Mariaan) 066-152 9299 OORDBESTUURDER: 7003
SORGSENTRUM: 7020/1130 ONTVANGS: 9/7001/7002

Selfoon 060 326 2659 ONTVANGS BUITELYN: 012 000 4437

Landlyn 012 000 4438 HERSTELWERK: (Frik en Amos) 1128
OORDSUSTERS 1127/7025 WASSERY 7021
MAATSKAPLIKE WERKER: 083 227 2893 SKOONMAAKDIENS 060 779 4997
ELEKTRISIEN: (KOBUS) 083 225 0229 TUINDIENSTE/KARWAS 060 779 4997
LOODGIETER: (GERRIE) 071 194 2153 NOOD HERSTELWERK: 064 812 0093
HAARSALON: 7019 ANDER BELANGRIKE NOMMERS:
SKOONHEIDSALON: 7005 AMBULANS 086 011 2911
KIOSK: 7024 BRANDWEER 10177 / 012 310 6300
KOFFIEWINKEL: 7029

Ons wens ons SENIOR INWONERS (80 en ouer) wat in Junie en Julie verjaar ‘n
geseénde jaar toe.

We wish our SENIOR CITIZENS (80 and older) having their bithday in June and July,
a blessed year.

June birthdays / Junie verjaarsdae

NAME

/NAAM
ANNETIJIE

HESTER
KOWIE
SUSAN
MAUREEN
PAUL
ERIC
MARIE
ANNETIJIE
MARTIE
JOHANNES
JOHNNY
HERMANUS
PETRO
ANNA
THYS

FIFI

HANS
ANSIE
POPPIE
FANCINA
ETTA
ANNIE
ANNA
KOOS
HENNIE
CHRISTINE
ANSIE
MARI
TEA

IDA
JACOB

SURNAME/ VAN

DU PLESSIS
SWARTZ
STRIJIDOM
LOWE
THOMAS
JOUBERT
GELDENHUYS
STRIMER
BOTHMA
VENTER
SMITH

DE BRUYN
VISAGIE
KOCH

STEYN
CORNELIUS
MATTHEWS
JOUBERT
SPIES
PELSER
VENTER
VAN COLLER
BOUCH

DE BEER
STEYN
CRONIJE
COETSER
NAUDE

VAN DEVENTER
VAN DER MERWE
PRETORIUS
CLASSEN

UNIT/
EENH.

18
79
133
207
4011
195
255
258
5302
3107

234
192
27
186
5209
281
2102
262
3306
287
223
292
2204
167
112
220
1314
3002
235
151
123

July birthdays / Julie verjaarsdae

NAME /NAAM SURNAME/ VAN UNIT/
EENH.
CHRISTA DU PLOOY 28
YVONNE BRUWER 206
ANNATIIE SMIT 20
FRANCI VAN DER LAAN 5212
IRENE RAUTENBACH 3104
JENNY VILJOEN 61
OTTO VAN GRAAN 1001
HETTIE VAN DER MERWE 69
NERINE GROESBEEK 3003
STOLLE VAN ZYL 128
AREND ADRIAANSE 145
HESTER HATTINGH 71
MAGRIETHA VISAGIE 192
RONNIE POSTUMUS 236
LETIE PAPENFUS 2009
COEN HANEKOM 4113
DOREEN VAN DER MESCHT 200
HANNETIIE SWANEPOEL 3310
LUCAS STOLTZ 1002
GEORGE DOMIAN 113
TINEKE VORSTER 1215
MAGDALENA VAN DER WALT 165
ORIEL THERON 4013
ESTELLE VAN DER MERWE 5112
DANIE DAFEL 1

BAIE WELKOM AAN DIE VOLGENDE PERSONE WAT VANAF 15 MAART
BY BOUGAINVILLA INGETREK HET

EENHEID NOEMNAAM VAN EENHEID NOEMNAAM VAN
12 LORRAINE KRUGER 1117 RILCA uYs
24 WYK EN PETRO VAN WYK 1207 RIA BLIGNAUT
46 HELLEN VENTER 1214 BEN POWELL
60 MALCOLM EN ELIZE ~ HOLLINGWORTH 2106 ESTEE FOURIE
247 BETTIE VAN DEVENTER 2303 LEONARD GELDENHUYS
296 HENRY COLLINS 3108 ANTOINETTE GREYLING
1005 CORRIE BROODRYK 3201 NOLA HEYNEKE
1108 WINNIE POTGIETER 3207 HANNALENE GREYLING
4312 ELMA JAKOBS

Spieéls nie meer so goed nie

Alles is nou verder weg as wat dit voorheen was: Dit is tweekeer so ver tot by die hoek en ek merk dat hulle
n bultjie bygevoeg het.

Ek hardloop nie meer agter die bus aan nie — dit vertrek baie vinniger as wat dit voorheen vertrek het.

Dit voel ook vir my asof hulle trappe nou steiler maak as in die ou dae — en het jy al opgelet in watter fyn
skrif die koerante nou gedruk word?

Dit dien geen doel om iemand te vra om hardop te lees nie.
Almal praat so saggies dat ek hulle skaars kan hoor.

Die materiaal waarvan hemde en broeke deesdae gemaak word, is nou ook so skraps, veral om die middel
en heup, en dit is so te sé onmoontlik om te buk om my skoene vas te maak.

Selfs mense verander.

Hulle is soveel jonger nou as toe ek hulle ouderdom was.

Aan die ander kant lyk mense van my ouderdom soveel ouer as ek.

Ek het nou die dag n ou klasmaat raakgeloop en hy het so verouder dat hy my nie herken het nie.

Ek het vanoggend aan die arme mens gedink terwyl ek besig was om my hare te kam en terwyl ek dit
gedoen het, het ek my eie weerkaatsing gesien.

Vervlaks! Hulle maak nie eers meer die goeie spieéls wat hulle indie ou dae gemaak het nie!
Ingestuur deur Marie van Staden (Eenh. 1317)

Leef ' rubriek deur Petrus Moolman.

In die laaste uitgawe het ek
onderneem om 'n bietjie uit
te brei oor die gebruik van
die digitale media wat ons
tot ons beskikking het. Ek is

geensins 'n kenner op die

gebied nie. Ek het deur die
jare egter altyd ‘by gebly’. Ons het onlangs by ons
gemeente 'n heel praktiese werkswinkel aangebied
om ons ouerwordende mense te begelei om hulle
selfone meer optimaal te gebruik. Gelukkig het ons
'n jonger energieke leraar wat vaardig is in dié
rigting wat ons daarmee kon help - en te ontdek:
meer van ons weet nie niks nie! Eintlik het ons
heelwat langs die pad van die optimale gebruik van
ons fone sonder inspanning aangeleer. Navorsing
wat gedurende die streng inperkings in Nederland
gedoen is het bevind dat ‘n merkwaardige hoé
persentasie van ouerwordende mense, hulle
digitale kennis en vaardighede tot ‘n hoé vlak
verhoog het. Waarom is dit so? Dit gaan oor
kommunikasie — die ding wat ons gemis het in die

inperkingstyd.

Dit bring ons by die selfoon. Baie van ons soek die
kleinste en mins-veelsydige apparaat. En dan sé
ons ter verdediging: “Ek wil net oproepe kan
ontvang en maak. Dis al”. Probleem is dat ons
onsself ontneem en verarm van die digitale skat tot
ons beskikking. Ek huiwer om dit te sé: ... dalk
verraai ons ook 'n stukkie weerstand teen
verandering. Baie tipeer dit as 'n teken van ‘oud’

wees!

Watter noodsaaklike funksies bied die selfoon wat
binne elkeen van ons se bereik is en wat jou lewe
kan verryk? Kom ek noem *n paar. (Baie van ons is
reeds daar!). Teksboodskappe (SMS) is die
eenvoudigste vorm van addisionele kommunikasie.
Dit skryf maklik en lees maklik op jou foon se
skermpie. As jou bankdienste reg opgestel is, stel
jou bank jou in kennis stel van elke transaksie wat
op jou rekening plaasvind. Jou dokter bevestig jou
afspraak. Die Mediese Fonds sal jou van jou
magtigings-ommer vir jou hospitalisasie voorsien.
Die oomblik wat jy jou Covid inenting kry, word dit
op jou foon geregistreer. SMS boodskappe word
egter teen jou lugtyd verreken. Daarom waarsku
RSG jou wanneer jy aan hulle skryf: “Elke SMS kos
R1.50.”

Bietjie meer gevorderd, is die WhatsApp funksie.
Dit is egter baie goedkoper en word teen die data
wat jou kontrak insluit verreken. Dit is meer as net
'n geselsfunksie, wat jou in staat stel om foto’s,
prentjies en selfs dokumente aan te stuur en te
deel.

Ten slotte noem ek vandag nog net enkele
Applikasies (‘Apps’) of Toepassings wat jy op jou
foon kan aflaai. Dink maar aan ‘toeps’ soos die
weervoorspelling, die navigasie toepassing wat jou
draai vir draai beskryf hoe om by *n plek uit te kom
met jou motor, om kruideniersware of ‘'n
eetbederfie te bestel en af te lewer, kalender en
dagboek, YouTube om videos en jou plaaslike
eredienste te kan kyk, Google om enige denkbare
navraag te beantwoord, en Eskom se beurtkrag-
kennisgewings. Daar is teveel om op te noem.
Volgende keer: Die gebruik van jou selfoon as
rekenaar.

Een waarskuwing: MOET NIE JOU FOON GEBRUIK TERWYL JY BESTUUR NIE!

DIENSTE IN OORD

v~ luisversorging

)

\Procare
« HUI.p met medikaSie Frailcare Management

v

Hulp met higiéne en
persoonlike versorging

v Hulp met voeding

v Nagaan van bloeddruk
i, Suikertoets

- Basiese voetsorg

5 V7 Urienetoets
v~ Wondsorg
4 v Ruil van doeke

'ﬂﬂf(/( ' ]

012000 4437

" RETIREMENT VILLAGE RENTALS = 75
JBOUGAINVILLA TWEE RIVIE_"

Bachelor Apartments Bachelor Apartments -

Available Available ”‘/ v
;- from R4 800 per month + from R4 800 per month +
‘sf: -R910,50 for meals R220 for meals
S8 per month permonth - . ...
2 ANNALIE RYKAART X
o 083 225 3501
E@/ AGE annaIie@csiproperties.co.za 2

011 805 6316 Sales A
H Rentals Y
www.csi-euf.co.za Property Management hq"

Trustworthy Property Solutions

T e < N\ : *Registered with the PPRA

Vyf jaar gelede het die INFORMANT skielik nie meer ‘n redakteur gehad nie. Ek het

‘ aangebied om tydelik in te staan. Ek het daarvan gehou om
publikasies saam te stel en grafiese werk te doen. Die ‘tydelik’ het
vyf jaar geword.

Ek sal nooit ‘n joernalis wees nie maar om die blaadjie te kon
publiseer het my baie bevrediging gegee. Al is ek op pensioen kon
ek nog steeds iets produktief doen. Die vraag was: “Vir hoe lank
moet ek nog aangaan?”

Die direksie het gevoel dat die kantoordames beter toegerus en baie nader aan die bron
van inligting is. Ek het die voorstel gesteun. Dan hoef ek nie iemand in die steek te laat
indien die tyd aanbreek om terug te tree nie.

Dus groet ek. Ek hoop almal sal steeds meehelp om die INFORMANT ‘n puik blaadjie te
maak Henri Braak. Redakteur.

